
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পঞ্চম অধ্যায় : আরও কতিপয় বংশ বিবরণ শ্রীহট্টের ইতিবৃত্ত ২২৯
পরগণা-কৈলাশহর চৌধুরী বংশের কথা
প্রাচীন ও নবস্থাপিত কৈলাশহরের বিবরণ শ্রীহট্টের ইতিবৃত্তের পূৰ্ব্বাংশে কথিত হইয়াছে। কৈলাশহর ত্রিপুরাধিপতির স্বাধীন রাজ্যের অন্তর্ভুক্ত হইলেও ইহা শ্রীহট্টেরই প্রকৃতি বিশিষ্ট; ইহাকে যে শ্রীহট্টেরই অংশ বলা যাইতে পারে, তাহা পূৰ্ব্বেই বলা গিয়াছে। বৰ্ত্তমান কৈলাশহর নগর নিৰ্ম্মিত হইবার পূৰ্ব্ব হইতেই এখানে শ্রীহট্টের কেহ কেহ বাস করিতেছিলেন, তন্মধ্যে ব্রাহ্মণ চৌধুরী ও মজুমদারগণ প্রধান।
পরগণা দুলালীতে গৌতম গোত্রীয় একটি ব্রাহ্মণ বংশে ছয়পুরুষ পূৰ্ব্বে অনন্ত নারায়ন নামে একব্যক্তির জন্ম হয়, কোন কারণে উক্ত অনন্ত নারায়ণ দুলালীর পৈত্রিক বাসস্থান পরিত্যাগ পূৰ্ব্বক প্রাচীন জনশূন্য কৈলাশহরে গিয়া বাটিকা নিৰ্ম্মাণ করেন। মোসলমান চৌধুরী ও মজুমদারেরাও তৎকালেই তথায় গমন করিয়াছিলেন।
ত্রিপুরাধিপতি ধৰ্ম্মমাণিক্য৯ অনন্তকে অনেক দেবত্র ও ব্রহ্মত্র দান করিয়া ছিলেন। আমরা অনন্ত নারায়ণের একাধিক সনন্দ দেখিয়াছি; কিন্তু তাহা অতি জীর্ণ ও অপাঠ্য।
অনন্ত নারায়ণের পুত্রের নাম লক্ষ্মীনারায়ণ চক্রবত্তী । ইহার নামীয় সনন্দও (রাজদত্ত) দেখিয়াছি, তাহাও জীর্ণ ও অপাঠ্য। ইনি ধৰ্ম্মমাণিক্য হইতে সন ১১৩০ সালের ১৫ই বৈশাখে কতক ভূমি বন্দোবস্ত গ্রহণ করেন, ভূমির পরিমাণ নিতান্ত অল্প ছিল না। ভূমির পাট্টায় লিখিত আছে যে, জঙ্গল আবাদ হইলে প্রতি দ্রোণের খাজানা "দুই রুপায়া” দিতে হইবে। ইহা চিরস্থায়ী বন্দোবস্তীয় ভূমি।
ইহার তিন পুত্র ছিলেন, জ্যেষ্ঠের নাম রামনারায়ণ চক্রবর্তী। মধ্যম কীৰ্ত্তি নারায়ণ এবং কনিষ্ঠ রঘুদেব। রঘুদেব নিঃসন্তান ছিলেন। ইহাদের তিন জনের যুক্ত নামে দেবত্রাদির সনন্দ আছে। মহারাজ জয়মাণিক্য১০ প্রদত্ত একখানা সনদপত্রে দৃষ্ট হয় যে, এইভ্রাতৃদ্বয়কে তিনি ৫/১
পাচদ্রোণ এককানি ভূমি দেবত্র প্রদান করিয়াছিলেন ১১ মহোরাজ জয় মাণিক্যের পদ্ম মোহরাঙ্কিত আর একখানা সনন্দে রাম নারায়ণ কৈলাশহর, ধৰ্ম্মনগর ও ইন্দ্রনগরে “শ্রীকণী” নিযুক্ত হন এবং এইস্থান ত্রয়ের হিন্দু প্রজাগণকে শাস্ত্রীয় ব্যবস্থা দান পূৰ্ব্বক “বিদায়” পাইবার ৮ম শ্রীহট্টের ইতিবৃত্ত পূৰ্ব্বাংশ ১ম ভাগ ১ম খণ্ড ৫ম অধ্যায়ে কৈলাশহরের কথা দ্রষ্টব্য। ৯-১০, শ্রীহট্টের ইতিবৃত্ত পূৰ্ব্বাংশে ২য় ভাগের ক পরিশিষ্টে ত্রিপুরায় রাজবংশ তালিকা দ্রষ্টব্য। ১১. পদ্ম মোহরের মধ্যে “শ্রীশ্রীযুত জয় মাণিক্য দেব" এবং তৎচতুষ্পার্শে “গোবিন্দ মাণিক্য দেব, রত্ন মাণিক্য
দেব" নাম যুক্ত মোহরাঙ্কিত সনন্দের অবিকল নকল এইঃ
স্বস্তি-শ্ৰীশ্ৰীযুত জয়মাণিক্য দেব বিশম শমর বিজয়ী মহামহোদয়ী রাজ নামা দেশোহয়ং শ্রীকারকোনবর্গে বিরাজতেহন্যতপরং-রাজধানী হস্তিনাপুর সরকার উদয়পুর পরগণে কৈলাশহর শ্রীরাম নারায়ণ চক্রবৰ্ত্তি ও শ্ৰীয়যুদেব চক্রবর্তী ও শ্রীকিত্তি নারায়ণ চক্রবৰ্ত্তিকে অজ হাশীহালে পৃতে মহাফিক জায়মতে ৫/১ পাঁচ দ্রোণ এক কানী জমি ব্রহ্মউত্তর দিলাম। ঐ জমির খাজানা ও ভেট বেগার পাচ পঞ্চক বৃসিংহ () সমস্ত অঙ্ক নিশেদ ঐ জমি ভূগ করিয় পুত্র পৌত্রাদি ক্রমে আশির্বাদ করিতে রহুক ইতি ১১৫০ সন তারিখ ১ আশ্বিন।
রামনারায়ণ চক্রবৰ্ত্তি—৩/০
রঘুদেব-১/১
কিৰ্ত্তি নারায়ণ চক্রবৰ্ত্তি—১/০ ৫/১
মং পাচ দ্রোন এক কাণী ।
সনদের নকল অবিকল উদ্ধৃত হইল, ইহাতে বহুতর বর্ণাশুদ্ধি দৃষ্ট হইতেছে।

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







